
Majlis Konvokesyen ke-36 anugerah uazah
kepada 6,200 graduan

Selain pencapaian graduan Ph.D, graduan Master, Bacelor
dan Diploma turut membuktikan kesungguhan usaha dan komit-
men mereka bukan sahaja dikongsi bersama ibu bapa, keluarga
dan para pensyarah tetapi budaya ilmu mereka disebarluas agar
berterusan dari generasi ke generasi bagi bersama-sama
membina tamadun Malaysia yang berkualiti dan lebih maju
pada masa hadapan.

Justeru Majlis Konvokesyen yang diadakan selama tiga hari
pada 13, 14 dan 15 Oktober 2012 menganugerahkan kepada
seramai 6,200 graduan pelbagai program pengajian terdiri
daripada 457 graduan Ph.D, 1,895 graduan Master, 3477
graduan Bacelor dan 371 Diploma. Tuanku Canselor, Sultan
Sharafuddin Idris Shah berkenan mencemar duli menyampaikan
ijazah kepada para graduan pada sesi pembuka 13 dan 14
Oktober 2012 di Dewan Besar, Pusat Kebudayaan dan
Kesenian Sultan Salahuddin Abdul Aziz Shah.

Majlis juga menganugerahkan Ijazah Kehormat (Doktor
Pengurusan) kepada mantan Ketua Setiausaha Negara, Tan Sri
Mohd Sidek Hassan dan Anugerah Profesor Emeritus kepada 4
mantan ahli akademik UPM yang menabur bakti besar kepada
universiti iaitu Dato’ Dr. Sheikh Omar Abdul Rahman, Dr. Amat
Juhari Moain, Dr. Abdul Rahman Md Aroff dan Dr. Rahim Md
Sail.

Antara graduan yang bakal menerima ijazah ialah Ketua
Setiausaha, Kementerian Sains, Teknologi dan Inovasi Malaysia
(MOSTI), Dato’ Dr. Madinah Mohamad (Ijazah Doktor
Falsafah dalam bidang Pembangunan Sumber Manusia dan dua
atlet negara iaitu Roslinda Samsu (Lompat Bergalah) yang
menerima ijazah Bacelor Pendidikan (Pendidikan Jasmani) dan
Nabil Figri Mohd Noor (Hoki), Bacelor Sains (Perniagaantani).

Sememangnya pada setiap tahun Majlis Konvokesyen, UPM
menyaksikan wakil atlet negara bergraduat silih berganti kerana
UPM merupakan destinasi pengajian atlet negara yang teramai

sejak berdekad lalu. Malah, baru-baru ini UPM merakamkan
pencapaian membanggakan untuk negara apabila 4 atlet
pelajarnya mewakili negara pada Kejohanan Sukan Olimpik di
London.

Majlis Konvokesyen UPM bukan sahaja sekadar istiadat
penganugerahan ijazah tetapi turut mengadakan Ekspo
Pertanian dan Pesta Konvokesyen UPM 2012 dari 12-16
Oktober, 2012 di Bukit Ekspo UPM.

Penganjuran Ekspo Pertanian dan Pesta Konvokesyen 2012
merupakan salah satu usaha universiti dalam menghebahkan
pelbagai program pengajian dari pelbagai peringkat serta
berkongsi dengan komuniti teras asas universiti iaitu penga-
jaran, penyelidikan dan pengembangan sektor pertanian.

Ekspo yang bertemakan Kelestarian Bekalan Makanan
Menjamin Kesejahteraan Negara itu mempunyai keunikan sejak
pertama kali dianjurkan pada tahun 1977 itu kerana pameran
dan aktiviti adalah berteraskan pertanian seperti jualan hasil
pertanian serta produk hiliran disamping meraikan para graduan
dan keluarga mereka sempena konvokesyen.

Antara aktiviti menarik pesta ini ialah jualan hasil pertanian,
anak benih pokok buah-buahan dan hiasan, lelongan anak kuda,
pameran penyelidikan, pameran, pertandingan dan jualan pokok
orkid, klinik pakar pertanian dan pameran ternakan sebagai
signifikan agenda pertanian alaf baru tidak dipinggirkan di
sebalik ledakan agenda cabang ilmu yang lain.

Pada tahun ini,

rafan ini di Malaysia.

Keseluruhan institusi pengajian tinggi yang memperoleh pengikti-
rafan daripada AACSB ialah sebanyak 655 institusi dari 44 buah
negara. PBS dan FEP telah berjaya menempatkan kedudukannya
sebagai salah sebuah sekolah pengajian yang diiktiraf terbaik dunia
seterusnya membuktikan kualiti dan mutu pengajian tinggi yang
ditawarkan khususnya di UPM dan amnya di Malaysia adalah

berkualiti dan diiktiraf oleh masyarakat global.

Putra Business School (PBS) serta Fakulti
Ekonomi dan Pengurusan (FEP) telah berjaya mendapat pengiktira-
fan Association to Advance Collegiate Schools of Business
(AACSB) dengan menjadi institusi pertama yang mendapat pengikti-




‘Graduan dan
kemahiran
insaniah (softskills)

Para graduan merupakan golongan belia yang penting
bagi menggerakkan sesebuah komuniti dalam bidang
keusahawanan agar lebih banyak inovasi dan kreativiti
akan terhasil dalam mencipta aktiviti ekonomi yang
berpaksikan kepada ilmu atau knowledge economy dan
inovasi.

Dalam konteks ini universiti telah melaksanakan
pelbagai usaha dalam bidang akademik mahupun
kokurikulum bagi menyediakan graduan dengan
kemahiran insaniah (softskills) seperti kemahiran
berkomunikasi, pemikiran kritis dan kemahiran menyele-
saikan masalah, kemahiran kerja berpasukan, pembela-
jaran berterusan dan pengurusan maklumat, kemahiran
keusahawan, etika dan moral profesional dan kemahiran
kepemimpinan.

Usaha ini disokong dengan statistik pencapaian peratus
Kemahiran Keusahawan pelajar tahun akhir UPM yang
diukur melalui My3s telah meningkat daripada 56.87%
pada tahun 2010 kepada 81.30% pada tahun 2011. Antara
usaha yang telah dilaksanakan oleh UPM adalah :-

Universiti juga memastikan bahawa hasil ilmu
pengetahuan dan penyelidikan yang dijana dikongsikan
secara efektif dengan masyarakat. Untuk itu UPM telah
berjaya membida 17 projek bagi geran Program Peminda-
han Ilmu (Knowledge Transfer Programmme) dengan nilai
RM2.356 juta yang merupakan geran tertinggi dalam
kalangan IPTA. Kesinambungan dan hubungan sinergi
universiti dan masyarakat adalah merupakan elemen
penting bagi merancakkan lagi Agenda Transformasi
Kerajaan (GTP) bagi mencapai objektif yang disasarkan
menjelang 2020.

Untuk melonjakkan kejayaan Malaysia di persada
global, para graduan harus mentransformasikan minda
masyarakat daripada pengguna teknologi ciptaan orang
lain kepada usaha untuk menghasilkan ciptaan baharu
atau menambah baik inovasi sedia ada.




